
** ZOTLANG FOREST PARK
CHU PU V. ZIRSANGA, CHIEF
EXECUTIVE MEMBER, LADC
IN A HAWNG.

** PU LR. DINGLIANA
C H I N Z A H , E X E C U T I V E
MEMBER (PWD) LADC HOVIN
PANG ZIRLAI PAWL, GENERAL
HEADQUARTERS RISING DAY
VAWI 41-NA VATHUAMPUI-AH
HMAN A NI.

February ni 27, 2025: chawhma dar 11:30 AM khan ZPM Legislature Party
Leader, Pu V. Zirsanga, MDC, 17-Paithar bialtu chu Chief Executive Member atan,
LADC Conference Hall-ah Pu Cheemala Siva Gopal Reddy, Dy. Commissioner
Lawngtlai, chuan rinawmna  thu tiamtirin la lut.

He swearing-in ceremony hi Pu K. Lalthanzara, Executive Secretary, LADC
chuan kaihruai a, Hon’ble Governor Gen (Dr) Vijay Kumar Singh, PVSM,AVSM, YSM
(Retd)  lehkha chhiar chhuakin he swearing-in ceremony hmang tur hian Pu
Cheemala Siva Gopala Reddy, Deputy Commissioner, Lawngtlai leh Pu V. Zirsanga te
a sawm nghal a, thutiam hi a nei nghal.

Pu V. Zirsanga, Chief Executive Member chuan thusawiin, Deputy
Commissioner, Lawngtlai leh he hun  hmang tura kal khawmte hnenah he lawmthu
a sawi a. Tin, he hun hmanpui tura, MLA leh MDC lo kal zawng zawngte leh hmundang
atanga a thawhpui lo kal zawng zawngte hnenah lawmthu ka sawi a ni, a ti.

Pu V. Zirsanga, CEM chuan, kum 16 lai mai Executive Committee a awm
tawh thu a sawi a, hei hi keima theihna a ni lova, Pathian hnena lawmthu ka sawi a,
he dawhkan chelh thei tura ZPM Party hruaitute hmalakna hi an fakawm hle, ram
leh hnam tana athawhpui  CEM lo ni tawh thin te pawhin a an lawmpuizia a hmuhin
a lawmawm leh zualin ka hria a, hmalam hun rei lote  term a la awm hi ram leh hnam
tan tangkai taka hmang turin a thawhpui Member zawng zawngte bakah. LADC
Officer’s leh Staff zawng zawngte ka sawm bawk che u a, LADC  Sorkar chu, State
Sawrkar-te nen lungrual takin kan thawkho dawn avangin, LADC sorkar thar hian
hmasawnna thar leh  kalphung tharin nasa taka hmasawn turin hma lak zel kan tum
dawn a ni, a ti bawk.

Pu V. Zirsanga, Chief Executive Member, LADC chuan, a thawhpui tur
Executive Member tur pali a puang nghal a, chungte chu-

1. Pu Manghmunga Chinzah, Dy .CEM 13-Council veng Bial

2. Pu K Hrekung, EM 2-Sangau West bial

3. Pu Lallawmsanga Apetow, EM, 23-Sekulh bial

4. Pu LR.Dingliana, EM, 16-Lawngtlai AOC bial te an ni.

He Swearing in Ceremony-ah hian, Rev. A. Laldinpuia, LIKBK chuan hunserh
hmangin, Pu K. Lalthanzara, Executive Secretary, LADC chuan a kaihruai bawk.

PU V. ZIRSANGA, MDC, 17-PAITHAR BIALTU CHU
LADC ATAN, LADC CONFERENCE HALL-AH LAK

Pu V. Zirsanga, Chief Executive Member, LADC chuan a hawng.
Pu V. Zirsanga, CEM LADC chuan thusawiin, India Sawrkar-in Nagar Van Yojana Scheme hi kum 2023 atangin a

kalpui a, chumi scheme hnuaiah chuan he Zotlang Forest Park hi buatsaih a ni ta a ni. He scheme-in a tum ber chu Environ-
ment leh Boruak thianghlim kan neih theihna tura ram humhalh bik leh Park awmze nei siam a ni. LADC sum hmanga
hetiang Park nuam leh tha siam tur ni ila chuan kan theih ka ring lova, mahse Nagar Van Yojana scheme avanga hetiang Park
tha kan nei thei hi a lawmawm takzet a ni, a ti.

Pu BN. Thangpuia EM i/c. Forest Department changtu pawhin thusawiin, mipuite tana thil tangkai haichhuak thiam
nih hi a tangkai hle a hma pawh lak zel kan tum ang a, tuna Park kan din chin hi 1st installment  hmang chauha siam a ni a,
2nd installment a lo kal leh hunah hei aia changtlung zawka chhunzawm zel kan tum ang a, Zotlang Forest Park puitlin
theihna tura tangkai em em, Chawnhu Village Council-te leh YLA te chungah lawmthu kan sawi a, Lairam mipuite leh Forest
Department-a thawktute Environment humhalh kawngah theihtawp chhuah zel turin ka sawm che  u a ni, a ti.

He hun hi Pu K. Lalromawia, DCCF LADC in a kaihruaia, Pu C. Sangliana,  DCF, LADC chuan hunserh hmangin,
Pu B. Lalrinmuanpuia ACF LADC chuan Technical Report leh hmalak chhunzawm dan tur a sawia, Pu Albert Lalrinzuala,
Sr.ACF LADC-in lawmthu sawina hun a hmang  bawk.

He hun hi PuT. Zakunga,  Chairman LADC, Pu Lallawmsanga Apetow EM. Pu LR. Dingliana Chinzah EM, Pu
T.Lalengmuana EM. Pu BN.Thangpuia EM, Pu L. Lalhmachhuana EM,  Pu Tuturu Singh Dy. Chief Whip, LADC leh Pu K.
Lalthanzara, Executive Secretary, LADC leh Official dangte pawhin an telpui a ni.

 LR. DINGLIANA CHINZAH, EXECUTIVE MEMBER (PWD) LADC
HOVIN PANG ZIRLAI PAWL, GENERAL HEADQUARTERS RISING DAY

VAWI 41-NA VATHUAMPUI-AH HMAN A NI.

Lawngtlai, March 28, 2025 khan Pang Zirlai Pawl General Headquarters chuan Rising Day vawi 41-na, YMA Hall
Vathuampui-ah an hmanga, Pu LR. Dingliana Chinzah, Executive Member (PWD) LADC chuan Khuallian niin a hman pui
a, Pu L. Ruatsanga, VCP Vathuampui chu khualzahawm a ni bawk.

Pu LR. Dingliana Chinzah, EM chuan thusawiin, Pang Zirlai Pawl General Headquarters in Rising Day hun pawimawh
taka, Khuallian tura min sawm hi ka lawm hle a, Pu L. Ruatsanga VCP Vathuampui kan khualzahawm ni bawk leh PZP
Rising day hmangtu zawng zawngte chibai ka buk a che u, Rising day tluang tak leh hlim taka hmang turin duhsakna ka hlan

A sawizelnaah, Pang Zirlai Pawl lo hi, Pang hnamin Pawl dang a nei lova, chuvangin Zirlai Pawl kan nih ang takin,
kan ram leh hnam dinchhuah theih nan Zirna hi kan ngai pawimawh tur a ni a, Zirlaite pawhin tih tak-takna nun nen
hlawhtling ngei turin tan la thar leh ila, lehkhathiam ni mai lovin mi hlawhtling nih ngei kan tum tur a ni. Pang Zirlai Pawlte
hian kan hnam tawng, kan thuamte leh kan Culture-te zahpui lovin i chawi nung zel ang u, Lawngtlai District-ah hian hnam
hrang hrang kan chengho a, Sorkar chuan tumah duhsak bik leh enhranna a nei lova, lungrual takin chengho zel ila, inpumkhatna
tha leh zual nei tur leh kan ram leh hnam tan theih tawp chhuahin ke i pen zel ang u, a ti.

Pu L. Ruatsanga VCP khualzahawm pawhin thusawiin, Pang Zirlai Pawl chu kan ram leh hnam tan pawl pawimawh
tak in ni a, khawtlang tana mi tangkai ni zel tur leh Zirna lama mi hlawhtling atam thei ang ber chher chhuah zel turin,
theihtawp chhuah zel turin  Zirlaite fuihna thu a sawi bawk.

Pu Albin Lalhruaitluanga, President PZP chuan, PZP lo chu Pangte hian pawl dang kan nei lo, chuvangin PZP-ah
hian inhmang thar leh theuh turin ka sawm che a, kan hnamin mithiam ram leh hnam hmangaihtu kan mamawh em em a,
chuvang chuan zirlaite hian tan kan lak a ngai tak meuh a ni, a ti bawk.

Pu C. Lalzuala, Founder GS in PZP dinchhan leh tobul a sawi bakah, Pu Lalremruatkima, Health Worker leh Pu

Arvind Panagariya leh Member dangte chuan February ni 24, 2025 khan
Mizoram ah nili(4) cham turin an lo kal a. Mizoram Sorkar mi pawimawhte
leh ADC-te tan hun pek a ni a. LADC aiawhin Pu David Zothantluanga, P&DO,
Pu Joseph Lalhmingthanga Chinzah, Sr. Audit Officer, Pu T. Lalhriatpuia,
US(Fin.), Pu C. Malsawmkima, EE(Planning) leh Pu Daivid Lalbiakdika, A.A.O
te an tel a, LADC mamawh leh  thil pawimawh tak tak sawipuiin ziakin an
thlen. Tin, Project bakah hian hlawha indaihlohna te, Pension fund
indaihlohna te, Medical Reimbursement  indaihlohna te, Forest Conservation
atan te, Disaster Mitigation Fund leh thil dang hrang hrang an dil  bawk a ni.

Hemi hnu hian LADC tana Project pawimawh tak tak an siam chu
bawhzui zelin, March Ni 3, 2025 khan Delhi-ah 16th Finance Commission
Chairman Dr. Arvind Panagariya chu CEM LADC tirh angin Pu N. Zangura,
MDC leh Pu Joseph Lalhmingthanga Chinzah, Sr. Audit Officer, LADC te chuan
hmu leh in, LADC in Project  chi hrang hrang a bu a siam chu, an hlan bawk.
Dr. Arvind, Chairman hian India Act East Policy hmalakna a District
pawimawh tak Lawngtlai a ADC mamawh chu 16th FC chuan a ngaihtuah
ang ati.

Tun lai khawvelin a ngaih
pawimawh em em pakhat chu,
Documents vawnthat hi a ni awm e.

LADC Ofice pawh hian hei hi
kan hmasawnna tur pawimawh tak
pakhat chu a ni awm e. Kan
documents pawimawh hrang
hrangte hi dahkhawmna mumal tak
kan neih ve tawh a ngaiin alang tan
ta hle, kan hun pawimawh leh
hmalakna thenkhat chhui let
dawnin, hmuh mai tur kan neih loh
chang a awm thin a, Lawngtlai a kan
Chanchinbu mi fel tak takte kan dil
chang a awma, an niin an
Chanchinbu hmanga an lo dah that
a awm thin, Journalist ropuina leh
an pawimawhna tilangtu a ni pawh

Khawvel hian Journalist kan
tih Chanchinbu mite tangkai zia
hriain a hmang tangkai thin hle a, an
hlutna hi a reh tak tak thei lo, a chhan
chu thu leh hla hmanga thil
pawimawh puang zartu an nih piah
lamah, documents pawimawh hrang
hrang an lo vawngtha thin hian an
hlutna hi ati hniam tak tak thei lo a

Chuvangin LADC Sorkar
pawh hian, Chanchinbu mite hi a
dah pawimawh em em kan tih lai
hian, an mahni ang tho hian, LADC
Office thil pawimawh leh tangkai
vawn that kawngah hian hmasawn
kan mamawh a, hemi kawngah hian
tan ila thar teh ang u, kan hmalam
hunah hian thangthar fel tak tak lo
chhuak turte hian an la rawn
mamawh dawn chauh a, kan
chanchin hrang hrangte pawh hriat
duhin an la rawn chhui duh dawn a

Kan hnamzia leh nihna
thenkhat pawh ziak hmanga kan
dahthata atul ta hle, documents


